
է.00.02 «Համաշխարհային պատմություն» մասնագիտությամբ 
պատմական գիտությունների թեկնածուի գիտական աստիճանի հայցման 

Ատենախոսության թեման հաստատվել է ՀՀ  ԳԱԱ Արևելագիտության
ինստիտուտում:

Գիտական ղեկավար' բ.գ.թ., պրոֆեսոր
Գավիթ Արտաշեսի Հովհաննիսյան

Պաշտոնական ընդդիմախոսներ'

Առաջատար կազմակերպություն'

պ.գ.դ., պրոֆեսոր 
Արշակ Պողոսի Փոլադյան

պ.գ.թ. Գոռ Գևորգի Գևորգյան

Երևանի պետական համալսարան

Ատենախոսության հրապարակային պաշտպանությունը կայանալու է 2026թ. 
հուլիսի 13-ին, ժամը 14:00-ին, Արևելագիտության ինստիտուտում գործող ԲԿԳԿ-ի 006 
մասնագիտական խորհրդում (հասցե' 0019, Երևան, Մարշալ Բաղրամյան պող. 24/4):

Ատենախոսությանը կարելի է ծանոթանալ Արևելագիտության ինստիտուտի 
գրադարանում:

Սեղմագիրը առաքված է 2026թ. հունիսի 9-ին:

խալիֆայության վերացումը, հակագաղութային պայքարի արդյունքում արդեն 20-րդ 
դարի 40-60-ական թվականներին ի հայտ եկած արաբական անկախ պետությունների 
աշխարհիկ վարչակարգերի' հասարակական, քաղաքական, տնտեսական ոլորտում 
ունեցած անհաջողությունները խթանում են արմատական գաղափարներով տոգորված 
կառույցների ձևավորումը: Այդ գաղափարական միջավայրում նոր նշանակություն են 
ստանում Իբն Թայմիայի հայացքները' զգալի ներազդեցություն ունենալով 
մուսուլմանական աշխարհում կրոնաքաղաքական մտքի զարգացման վրա: Տարբեր 
նպատակներ և գործելաոճ ունեցող չափավոր և ծայրահեղական բազմաթիվ 
խմբավորումներ, մուսուլման գործիչներ առաջնորդվել են Իբն Թայմիայի 
գաղափարներով' հաճախ իմաստափոխելով դրանք: Ուստի թեմայի
արդիականությունը պայմանավորվում է նաև իսլամական կրոնաքաղաքական 
տարբեր ուղղությունների վրա Իբն Թայմիայի գաղափարների ազդեցությունը 
պարզաբանելու և դրանց գործնական կիրառությունները բացահայտելու
անհրաժեշտությամբ' հաշվի առնելով գոյություն ունեցող հակասական մոտեցումները:

Ոաումնասիրության նպատակն ու խնդիրները: Ատենախոսության նպատակն 
է 13-14-րդ դարերի պատմական իրադարձությունների համատեքստում 
համակողմանիորեն ուսումնասիրել Աբբասյան խալիֆայության կործանման և 
իսլամական ումմայի թուլանալու պատճառներին վերաբերող' 
հայացքները, ստեղծված ճգնաժամից դուրս գալու ուղիների և 
սոցիալ-քաղաքական կազմակերպման տեսլականը:

Վերոնշյալ նպատակին հետամուտ' առաջադրվել են հետևյալ խնդիրները.
• Լուսաբանել Աբբասյան խալիֆայության կործանումից հետո 13-14-րդ 

դարերում իսլամական աշխարհում տեղի ունեցող իրադարձությունները' վեր հանելով 
Իբն Թայմիայի հայացքների ձևավորման պատմական նախադրյալները:

• Համապարփակ ուսումնասիրել և վերլուծել ումման պառակտող վտանգավոր 
նորարարությունների դեմ Իբն Թայմիայի պայքարը, որը ներառում է քրիստոնեության, 
շիայական ուղղությունների, սուֆիականության, քալամին առնչվող հարցերի և 
ուղղությունների դեմ կրոնաիրավագետի քննադատությունները:

• Մանրամասնորեն հետազոտել և վերլուծել ումմայի միասնականությունը 
վերականգնելու, սոցիալ-քաղաքական առումով կազմակերպելու' Իբն Թայմիայի 
առաջարկած ուղիներն ու սկզբունքները, ինչպես նաև պարզաբանել այդ հարցերի շուրջ 
հետազոտողների իրարամերժ մոտեցումները:

Ատենախոսության ժամանակագրական սահմանները: ժամանակագրական 
առումով ատենախոսությունը գլխավորապես ընդգրկում է Իբն Թայմիայի ապրած 
ժամանակաշրջանը' 13-14-րդ դարերը, այսինքն' Աբբասյան խալիֆայության փլուզմանը 
հաջորդող առաջին տասնամյակները: Հաշվի առնելով վերոնշյալ դարերին նախորդող 
պատմական ժամանակաշրջանը ներկայացնելու կարևորությունը' ըստ 
անհրաժեշտության ուշադրություն է դարձվում նաև 7-12-րդ դարերին:

Իբն Թայմիայի գաղափարների հետագա կիրարկումների տիպական 
օրինակները ներկայացնելիս հակիրճ անդրադարձ է կատարվում նաև 18-րդ դարից 21- 
րդ դարի առաջին երկու տասնամյակների ժամանակահատվածին:

ձևավորվել է որպես պատասխան 13-14-րդ դարերում իսլամական աշխարհում տիրող 
ճգնաժամին և դա վերացնելուն ուղղված իրավիճակային և իրատեսական լուծում է, որի 
նպատակն է արտաքին սպառնա|իքների պայմաններում պահպանել ումմայի 
«ինքնությունը», հավասարակշռություն հաստատել խալիֆայության իդեալական 
մոդելի և փաստացի գոյություն ունեցող տիրակալության' մուլքի միջև' ընդլայնելով 
շարիաթի սահմանները և կիրառելիությունը իսլամական հասարակության սոցիալ- 
քաղաքական կազմակերպման հարցերում: Այդ տեսլականը ներառում է
նորարարությունների դեմ պայքարը, որը, փաստորեն, ուներ առավելապես 
անվտանգային նշանակություն' միտված արտաքին մարտահրավերների 
պայմաններում իսլամական հասարակության պառակտվածության խորացումը 
կանխելուն: Վերլուծության ընթացքը ցույց է տալիս, որ Իրն Թայմիայի' իսլամական 
պետության և հասարակության զարգացման տեսլականը, ըստ էության, միջնադարյան 
իսլամական քաղաքական մտքի' քաղաքակրթական նոր համակարգին հարմարվելու 
(ադապտացվելու) ուղի է, որի անհրաժեշտությունը բխում է պատմաքաղաքական 
իրողություններից' ներառելով ումման պառակտող գործոնների դեմ պայքարը:

Ատենախոսության տեսական և գործնական նշանակությունը: 
Հետազոտությունն ունի գիտական և կիրառական նշանակություն: Ատենախոսության 
հիմնական դրույթները կարող են օգտագործվել նեղ մասնագիտական կրթական 
ծրագրերում և դասընթացներում: Իբն Թայմիայի աշխատությունների որոշ
հատվածների' ատենախոսության մեջ առաջին անգամ ներկայացված 
թարգմանությունները կարող են կիրառվել իսլամագիտական, արաբագիտական 
ոաումնասիրություններում: Ատենախոսության վերջնարդյունքները կարող են
օգտակար լինել ուսումնասիրվող ժամանակաշրջանին և տարածաշրջանին առնչվող 
պատմական հետազոտություններ կատարեփս, քանի որ հնարավորություն են 
ընձեռում խորքայնորեն հասկանալու պատմաքաղաքական, սոցիալ-մշակութային 
կերպափոխումները:

Հետազոտության շրջանակում որոշակի դրույթներ քննելիս զուգահեռաբար 
համեմատական վերլուծությամբ անդրադարձ ենք կատարելնոր և նորագույն շրջանում 
դրանց կիրարկումներին' այդ դրույթների պահանջվածությունը ցույց տալու 
նպատակով: Այդ պարագան, ինչպես նաև ատենախոսության մեջ առաջ քաշված նոր 
մոտեցումների և շեշտադրումների տրամաբանությունը ոաումնասիրության նոր 
դիտանկյուն են առաջացնում իսլամական մտքի զարգացման հետագա շրջանում Իբն 
Թայմիայի հայացքների տեղն ու դերը հետազոտելու առումով: Ուստի թեման 
հնարավորություն կընձեռի խորապես ընկալելու իսլամական արմատականության 
ներկայիս իրողությունները, կրոնաքաղաքական խմբավորումների,
կազմակերպությունների գաղափարական և հայեցակարգային հիմնադրույթները: 
Ատենախոսությունը կարող է նպաստել նաև Հայաստանի հարակից պետություններում 
քաղաքական իսլամին առնչվող գործընթացներն ավելի խոր ըմբռնելուն:

Ատենախոսության փորձաքննությունը և պաշտոնական հավանությունը: 
Ատենախոսությունը քննարկել և հրապարակային պաշտպանության է երաշխավորել 
Արևելագիտության ինստիտուտի արաբական երկրների բաժինը: Ատենախոսության 
հիմնադրույթներն արտացոլվել են ՀՀ  ԲԿԳԿ-ի կողմից հավանության արժանացած

գրախոսվող գիտական պարբերականներում տպագրված հոդվածներում, ինչպես նաև 
ներկայացվել միջազգային գիտաժողովներում:

Հետազոտության աղբյուրագիտական հիմքը և հիմնահարցի 
ուսումնասիրվածությունը: Ատենախոսությունը շարադրելիս օգտագործվել են
արաբերեն սկզբնաղբյուրներ, անգլերեն, ռուսերեն, հայերեն մենագրություններ, 
հոդվածներ, հանրագիտարաններ: Առաջնային աղբյուրներն Իբն Թայմիայի
աշխատություններն են: Այսպես, նորարարությունների դեմ ուղղված
կրոնաիրավագետի քննադատությունները, ջիհադ հայեցակարգի պարզաբանումները, 
ումման սոցիալապես և քաղաքականապես կազմակերպելու, իշխանության 
թույլատրելի ձևերի վերաբերյալ մոտեցումները շարադրված են հիմնականում 
«ճշմարիտ պատասխան նրանց, ովքեր վախել են Մեսիայի կրոնը» (այսուհետև' «Ալ- 
Ջավաբ») (արաբ.՝£>1 0^ <-խ> ւ>1 0 > ) 1, «Մերկացրած սուր' առաքյալին
վիրավորողի դեմ» (արաբ.'<_Մ> >  >  վ յ Ս  (.յև^ւ )2, «Եկեղեցիների խնդիրը» (արաբ.' 
ւ>1ճ11 ՄԼօվ 3։ «Ուղերձների և հարցերի ժողովածու» (արաբ.' ԱՅևսՄւյ 4>
«Վասիտյան դավանանք» ( ա ր ա բ . ' 5 * *, «Կարճ կանոն կամ անհավատների 
դեմ պատերազմելու, նրանց հետ հաշտություն կնքելու և միայն անհավատության 
պատճառով նրանց սպանելը արգելելու վերաբերյալ» (արաբ.' յ1ճ)1 վետ £  5յ^Ս
Հչ&յ}ճ ճանապարհը' շիաների
կադարիների խոսքերը ժխտելիս» (արաբ.' տլՕւ >  լյճ յ ^  նյյյ)1 ,
«ֆեթվաների ժողովածու» (արաբ.' մ յ^ ձ->^)8> «Ղեկավարի և հպատակների (վիճակի' 
Ս. Տ.) բարելավման շարիաթական քաղաքականություն» (այսուհեւոև' «Շարիաթական 
քաղաքականություն») (արաբ.' ՕՕԱ > յ11 ն և յւ) 9 աշխատություններում:
Թվարկվածներից վերջինը' «Շարիաթական քաղաքականությունը», առանցքային 
նշանակություն ունի Իբն Թայմիայի քաղաքական հայացքները ուսումնասիրելու 
առումով: Ատենախոսության շրջանակում քննության ենք առել այդ աշխատության 
ծավալուն տարբերակը, որը հրատարակվել է 2008 թ. Մեքքայում' Ալի իբն Մուհամմադ 
Ալ-Իմրանի խմբագրությամբ' Ստամբուլի «Սուլեյմանիա» գրադարանում' Օսմանյան 
կայսրության վեզիր Շեհիդ Ալի Փաշայի (մահ. 1716 թ.) հավաքածուում պահվող 
ձեռագրի հիման վրա10: Ծավալուն տարբերակը թույլ է տալիս լիարժեք պատկերացում 
կազմել ումման ղեկավարելու' Իբն Թայմիայի տեսլականի մասին:

>  ՜| 41 9 - (4  9 9 9 l^ jjj i aJI ( j j J  լ]ձ յ .Ia^ I ^
. 1403-^1983 ‘ (^AjsudJl Aj j j * ]| A S Iâ JI է լ]յյյլյ1 | ŝjl_ui L5ic . J j LuiaJI ^ jLua ll (Aj >jJJ (J j I .Ia^I (J jaJI ^

>  141 6-^1995‘U1̂ '  1լ>ձա\ >  aJLula ւՀյ^յյ (J j| ^y.31 >2 ^
.1-3 > I^ aJ| tJk 1412 -j»1 992 (AjaUI Լ_ւճ1| _jl.it d ljj^ lJ  l̂ jLijiaII յ  JjLlujII Ac-ja -̂a (AjaJJ Aâ I OjAil ^

>  1433 -<>2011‘o ^  Aj I loJI j j a JI Ajjilu^ a 4 j l jg > J l  lAa^jjiI^JI <Aj .ajj j j |  ՜՝^*3 ^
( j j  ! j j j j UJI L j^ a b jJ l ւ ^ ծ յճ  J j ^ aJ fc* քձյտձյ ^ j j j l^ A j  j l i S i l  լ)էճ >  SjA-a>_4 SA a li lAj a j j  j j |  Aa^ I (jJAJl > 2  ®

>  1425-^2004 ‘(Â a. 31 jyjll jj] >  ձ\ Aic-
-^1 9 8 6  lAj a ^LuiV I Aj x j j i j j  ՜՝̂ *>-  ̂ ^LaV I A*a Ia . l j^ a b j i l  cA jj.iU l A*j jjJ |  (jAaaj >  Aj j j j JI Aiuiil 1̂̂ -1a <Aj .ajj j j |  Aa^J (jJAJl > 2  ^

" s * s * ** " " ՚՜ ** ' "" ' > 1 40 6
>  1 4 2 5 ՜ ( Տ2 0 0 4 “ > Օ յ ^  լ լ A ^ L i^ i  ձ^ձ ^ I Ia I I   ̂ lAj j ^ aJ I ^ j a ^ a  <Aj .a j j  ^ jj |  iA ^ .i ( j JA J l  ®
>1429 -^2008‘Ajljail jlA lA£̂ s lAjc.j J|j  ^̂ և-a] >  Ajftjjjiil Ajj)UjjiJl4Aj>j (jj| iÂ .1 > aJ| ^

- f 2 0 0 8 ‘ 5 O i ^ ՝J  Aj Ij i l l  ĴLc. lA£ ŝ lAj c . )̂J|j  >  A jf t j j j i i l  AjailiLail A_aj£a 4(յ1^թւ*]| ՜՝̂ *>-  ̂ ( j j  J c ՛  ^
** ** " S " ** " " " .67-5 0 -^ 1 4 2 9

Տե'ս նաև Bori C., Istanbul, Suleymaniye KLituphanesi MS $ehid AN Pa$a 1553: A Neglected Version 
of Ibn Taymlya’s al-Siyasa al-Shar Tya and Its Manuscript, History and Society during the Mamluk

Իբն Թայմիայի ժառանգության վերաբերյալ անկյունաքարային նշանակություն 
ունեն Հենրի Աաուսթի11 ուսումնասիրությունները, որոնք մեկնակետ են ծառայել շատ 
հետազոտողների համար: Արժեքավոր են Ս՜իշել Թոմասի12 ուսումնասիրությունները: 
Դրանց շարքում հարկ է առանձնացնել Իբն Թայմիայի հակաքրիստոնեական 
ամենանշանավոր «Ալ-Զավաբ» աշխատությանը վերաբերող նրա հետազոտությունը, 
որում Իբն Թայմիայի' քրիստոնեության դեմ ուղղված փաստարկներն ու մոտեցումները 
վերլուծելուց զատ, թարգմանաբար ներկայացվում է աշխատության մեկ երրորդ մասը13: 
Իբն Թայմիայի կրոնափիլիսոփայական, կրոնաիրավական հայացքների վերաբերյալ 
յուրօրինակ են ժամանակակից հետազոտող Ջոն Հուվերի14 ուսումնասիրությունները, 
նա տեքստային մանրակրկիտ վերլուծությամբ առաջարկել է կրոնաիրավագետի 
հայացքների նորովի մեկնաբանություններ:

Իսլամական բանավիճային (պոլեմիկ) գրականությունը, քրիստոնեության և 
հուդդայականության դեմ փաստարկները, իսլամական մոտեցումները և դրանց 
համատեքստում Իբն Թայմիայի մեկնաբանությունները հասկանալու առումով կարևոր 
են Հավա Աազարոա-Յաֆեհի15, Նանսի Ռոբերտսի16, Իսմայիլ Աբդոդլահի17, Սոնա

Գրիգորյանի18, Ֆարիս Զվիրանի 19, Գաբրիել Ռեյնոլդսի 20 գիտական հոդվածներն ու 
վեր լո ւծո ւթյ ո ւնն եր ը:

Հատկանշական են Իրն Թայմիայի' սուֆիականությանն առնչվող 
մոտեցումներին վերաբերող ուսումնասիրությունները: Իբն Թայմիայի' սուֆի լինելու 
կամ, առնվազն, սուֆիական գաղափարներով ազդված լինելու խնդիրն 
ուսումնասիրելու տեսանկյունից ուշագրավ են Հենրի Աաուսթի, Ալեքսանդր Կնիշի21, 
Ֆրից Մայերի22, Դիեգո Սարիոյի23,Ֆազլուր Ռահմանի24, Արջան Փոսթի25, Զորջ 
Մակդիսիի26 հետազոտությունները:

Իբն Թայմիայի քաղաքական հայացքների վերաբերյալ արժեքավոր են էրվին 
Ռոզենտալի27, Մոնա Հասանի28, Վիլֆերդ Մադելունգի29, Օվամիր Անջումի30, 
Կամարուդդին Խանի,31 Հասան Քունաքաթայի32 * ուսումնասիրությունները: Ուշագրավ 
են հատկապես խալիֆայության ինստիտուտի վերաբերյալ Իբն Թայմիայի 
սկզբունքներին և մոտեցումներին վերաբերող ուսումնասիրությունները: Այսպես, Հենրի 
Աաոաթը, էրվին Ռոզենտալը, Կամարուդդին Ւսանը հանգել են այն եզրակացության, 
որ Իբն Թայմիան հերքել է խալիֆայության վերականգնման անհրաժեշտությունը: 
Մոնա Հասանն իր ուսումնասիրության շրջանակում մանրամասն քննել է Հենրի 
Աաուսթի տեսակետը և մերժել այն: Խնդրո առարկա հարցն ուսումնասիրելիս

Reynolds G., On the Qur'anic Accusation of Scriptural Falsification (tahrif) and Christian Anti-Jewish
Polemic, Journal of the American Oriental Society, Vol. 130, No. 2, NewFlaven, American Oriental
Society, 2010, pp 189-202.
21 Knysh A., I bn 'Arabi in the Later Islamic Tradition: The Making of a Polemical Image in Medieval 
Islam (Suny Series in Islam) New York, State University of New York Press, 1998.
22 Meier F., “The Cleanest about Predestination: A Bit of Ibn Taymiyya,” Essays on Islamic Piety and 
Mysticism, Leiden, Brill, 1999, pp 309-334.
23 Sarrio D., "Spiritual Anti-elitism: Ibn Taymiyya's Doctrine of Sainthood (WalaYa)." Islam and 
Christian-Muslim Relations, Vol. 22, No. 3, London & New York, Routledge, 2011, pp 275-291.
24 Rahman F., Islam, London, Weidenfeld & Nicolson, 1966.
25 Post A., The Journeys of a Taymiyyan Sufi: Sufism through the Eyes of ‘ I mad al-Din Ahmad al-Wasitt 
(d. 711/1311), Studies on Sufism, Leiden/ Boston, Brill, 2020, Vol. 6.
26 Makdisi G., "Ibn Taymiyya: A Sufi of the Qadiriya Order." American Journal of Arabic Studies, No. 
1, Leiden, Brill, 1973, pp. 118-129.; Makdisi G., “The Hanbali school and sufism.” Boletin de la 
Asociacion Espanola de Orientalistas, No. 15, Madrid, Asociacion Espanola de Orientalistas, 1979, pp. 
115-126.
27 Rosenthal E., Political thought in medieval Islam: An introductory outline, Cambridge, “Cambridge 
University Press”, 1962.
2aHassan M., “Modern Interpretations and Misinterpretations of a Medieval Scholar: Apprehending the 
Political Thought of Ibn Taymiyya”, Ibn Taymiyyah and His Times, Oxford , Oxford University Press, 
2010, pp. 338-366.
29 Madelung W., The succession to Muhammad: A study of the early Caliphate, Cambridge, Cambridge 
University Press, 1997.
30 Anjum 0 ., Politics, Law, and Community in Islamic Thought, The Taymiyyan Moment, Cambridge, 
Cambridge University Press, 2012.
31 Qamaruddin K., Political Thought of Ibn Taymiyyah, New Delhi, Adam Publishers & Distributors,
2005.

վերոնշյալ հեղինակների հետազոտությունները համեմատվել են Իբն Թայմիայի 
աշխատությունների համապատասխան հատվածների հետ, համապարփակ 
ուսումնասիրության են ենթարկվել հեղինակի մոտեցումները, կատարվել են 
համապատասխան եզրահանգումներ:

Իբն Թայմիայի գաղափարների կիրառումները նոր և նորագույն շրջանում 
բացահայտելու համար կարևոր են Մուհամմադ իբն Աբդ Լկ-Վահհաբի33, Ոաամա բեն 
Աադենի 34, Հասան Ալ-Բաննայի35, Յոաուֆ Լկ-Կարդավի36, Սայիդ Կուտբի37, Ռաշիդ 
Ռիդայի38, Աբդալլահ Յոաուֆ ԼԼզզամի39, Աբդ Ալ-Սալամ Ֆարաջի40 և այլոց 
աշխատությունները, ֆեթվաները, ուղերձները: Իսլամական արմատականության արդի 
միտումները խորապես ըմբռնելու և դրա ներկա դրսևորումների ու Իբն Թայմիայի 
գաղափարների կապը ուսումնասիրելու առումով հետաքրքրական են Սարգիս 
Գրիգորյանի41, Դավիթ Հովհաննիսյանի 42, էմանուել Սիվանի43, Դանիել Բենջամինի և 
Սթիվեն Սայմոնի44, Պոլ Հեքի45 և այլոց գիտական հոդվածներն ու 
ոաումնասիրությունները: Ուսումնասիրողները համակարծիք չեն այն հարցի
առնչությամբ, թե արդյոք Իբն Թայմիան «Ալ-Կաիդա»-ի և նմանատիպ այլ 
խմբավորումների գաղափարական նախահայրն է: Որոշ հետազոտողներ, ինչպես, 
օրինակ, էմանուել Սիվանը46, Դանիել Բենջամինը և Սթիվեն Սայմոնը47, վկայում են, որ 
Իբն Թայմիան իրապես արմատական իսլամի համար գաղափարական 
նախադրյալներ է ստեղծել, և անմիջական զուգահեռներ կան նրա գաղափարների ու 
իսլամական արմատական հոսանքների գաղափարախոսությունների միջև: Մյուսները, 
ինչպես, օրինակ, Պոլ Հեքը, գտնում են, որ «Ալ-Կաիդա»-ն նենգափոխել է Իբն 
Թայմիայի գաղափարները' օգտագործելով դրանք իր ծրագրերը հիմնավորելու 
համար: Ըստ Հեքի' Իբն Թայմիան ջիհադ հայեցակարգը օգտագործում էր իսլամական 
ումմայի ինքնությունը պահպանելու և համայնքի խնդիրները լուծելու համար,

<Հ-1ճյ|» 4«(jlL*i QS ( յ յ ճ յ յ ^ ւ ^ ւ  0Ջ»և_ւ լ $ յ թ  i A h  ‘ լ£ յ& 1 յճ 1 | ( j^ / i  tJ !  ^

[հասանելի է 08.07.2025]
1432-̂ 2011 4tg -u Lu j4ճ-Լճճյ1 Af l 4նև11

, , -11 օԲւ1437-f 201 6 ֊r ̂  lJJ J՝֊ 0-^7' լ>̂ յյՋ լ̂ ւ4ւ̂ 4| j l  j f i . tfljC- ձ\ձձՌ 39

[հասանելի է 05.03.2025], https://url֊shortener.me/7QIM.kA’i4i ‘չ յ տ  ajo â  40
41 Գրիգորյան Ս., Իսլամական պետություն: Ակունքներից մինչև խալիֆայության հռչակում, 
Երևան, ԵՊՀ հրատ., 2016:
42 Հովհաննիսյան Դ , «Սուննիական ծայրահեղականության դրսևորումները, «ներկան» եվ 
«ապագան»», Վերլուծական տեղեկագիր 7, Երևան, ԵՊՀ քաղաքակրթական և մշակութային 
հետազոտությունների կենտրոն, 2015, էջ 8-29:
43 Sivan E., Radical Islam: Medieval Theology and Modern Politics, Enlarged Edition, New Haven, Yale 
University Press, 1990.
44 Benjamin D., Simon S., The Age of Sacred Terror, New York, Random House, 2002.
45 Heck P., “‘Jihad’ Revisited.” The Journal of Religious Ethics, Vol. 32, No. 1, Hoboken, Blackwell 
Publishing Ltd, 2004, pp. 95-128. http://www.jstor.org/stable/40018156. [հասանելի է 02.09.2025].
46 Sivan E., նշվ. աշխ.:
47 Benjamin D., Simon S., նշվ. աշխ.:

քաղաքական և տարածքային առումով նպատակներ և հետաքրքրություններ չուներ, 
ուստի «քաղաքական իսլամն այսօր և Իրն Թայմիայի գործունեությունը ներկայացնում 
են կրոնական գիտակցության երկու ձևեր»48: Համակարծիք ենք այն առումով, որ «Ալ- 
Կաիդա»-ն և մյուս խմբավորումները երբեմն աղավաղում են կրոնաիրավագետի 
մտքերը կամ դրանք կտրում են համատեքստից և կիրառում են մասնակիորեն' 
անտեսելով դրույթների ամբողջական իմաստները, սակայն անվերապահորեն չենք 
կարող համաձայնել այն պնդմանը, թե Իբն Թայմիան պետության կառավարման և 
քաղաքական հարցերն անտեսում էր: Այդ հարցերը կրոնաիրավագետի ուշադրության 
կենտրոնում էին. նա ոչ միայն քննել է դրանք իր աշխատություններում, այլև 
գործնական գործնական պայքար է մղել և պետությունը շարիաթով կառավարելու 
ուղղությամբ լայն գործունեություն ծավալել: Իբն Թայմիայի ազդեցության չափի 
վերաբերյալ տարակարծությունները հանգամանորեն ուսումնասիրել է էլիզաբեթ 
Բարրեն' համեմատելով և վերլուծելով վերոնշյալ և այլ ուսումնասիրողների 
աշխատանքները49: Նա իրավացի է' նշելով, որ, չնայած տարակարծություններին, 
ուսումնասիրողները համակարծիք են այն առնչությամբ, որ Իբն Թայմիան մեծ 
ազդեցություն ունի արմատական խմբերի' հատկապես «Ալ-Կաիդա»-ի 
գաղափարախոսության ձևավորման և գործողությունների տեսական հիմնավորման 
վրա50:

Աշխատանքի կառուցվածքն ու բովանդակությունը: Ատենախոսությունը 
կազմված է ներածությունից, երեք գլխից (որոնք բաժանվում են համապատասխան 
ենթագլուխների), եզրակացությունից, օգտագործված գրականության ցանկից:

ՆԵՐԱԾՈՒԹՅԱՆ մեջ հիմնավորվում են թեմայի արդիականությունը, 
ոաումնասիրության նպատակն ու խնդիրները, ներկայացվում են ատենախոսության 
ժամանակագրական սահմանները, մեթոդաբանական հիմքը, գիտական նորույթը, 
տեսական և գործնական նշանակությունը, տրվում է օգտագործված գրականության 
համառոտ տեսություն:

Ատենախոսության առաջին գլուխը վերնագրված է «ԻԲՆ ԹԱՅՄԻԱՅԻ 
ԳՈՐԾՈՒՆԵՈՒԹՅՈՒՆԸ 13-14-ՐԴ ԴԱՐԵՐԻ ՊԱՏՄԱՔԱԴԱՔԱԿԱՆ 
ԻՐԱԴԱՐՁՈՒԹՅՈՒՆՆԵՐԻ ՀԱՄԱՏԵՔՍՏՈՒՄ» և կազմված է երեք ենթագլխից: 
Առաջին ենթագլխում' «Աբբասյան խալիֆայության կործանումը և 
պաւոմաքաղաքական փոփոխություններն իսլամական աշխարհում (13-14-րդ 
դարեր)», անդրադարձ է կատարվում իսլամական աշխարհում տեղի ունեցող 
պատմական փոփոխություններին, որոնք նոր իրավիճակ են ստեղծում 
տարածաշրջանում, և որոնք էլ կազմում են Իբն Թայմիայի հայացքների ձևավորման 
պատմական համատեքստը: Մասնավորապես ներկայացվում են 1258 թ. Բաղդադի 
անկումը և Աբբասյան խափֆայության հինգհարյուրամյա պատմության ավարտը, 
Մամլուքյան սուլթանության ու Իրանի մոնղոլական Իլխանության հակամարտությունը: 
Երկրորդ ենթագլխում' «Իբն Թայմիայի գործունեությունը իսլամական աշխարհի

48 Heck P., նշվ. աշխ., էջ 117:
49 Barre E., The Shaykh Al-lslam: The legacy of Ibn Taymiyya in 20th century political Islam, Islamic 
Tradition, 2004.
50 Նշվ. աշխ., էջ 19:

ՍԿԶԲՈՒՆՔՆԵՐԸ» գլխում ներկայացվում են Աբբասյան խալիֆայության փլուզումից 
հետո ումման քայքայված վիճակից հանելու, հասարակությունը սոցիալապես և 
քաղաքականապես կազմակերպելու սկզբունքները, որոնք կազմում են Իբն Թայմիայի' 
ումման ղեկավարելու ծրագիրը, այն է' «Շարիաթական քաղաքականությունը», որով էլ 
կրոնաիրավագետը, ըստ էության, միջանկյալ դիրք է զբաղեցնում արդեն գոյություն 
ունեցող տեսությունների շրջանում: Առաջին' «Պատմական իրողությունների
խորապատկերում իսլամական քաղաքական մտքի կերպափոխումները մինչև 
Աբբասյան խալիֆայության փլուզումը» ենթագլխում անդրադարձ է կատարվում 
իսլամական քաղաքական մտքին այնքան, որքան առնչվում է խնդրո առարկա թեմային 
և անհրաժեշտ է Իբն Թայմիայի քաղաքական հայացքները հասկանալու, դրանց 
առանձնահատկությունը բացահայտելու տեսանկյունից: Վերլուծվում է իմամություն- 
սիյասա (արաբ.' -ևվա - -*-<1*1) երկատումը (դիխոտոմիան), ուսումնասիրվում են 
իսլամական քաղաքական մտքի զարգանալու առումով կարևոր նշանակություն 
ունեցող, այդ թվում' արաբամուսուլմանական պերիպաթետիկ փիլիսոփայության 
նշանավոր գործիչների հիմնական տեսությունները և գոյություն ունեցող 
պատմաքաղաքական իրավիճակը շարիաթի դրույթներով ձևակերպելու փորձերը: 
«Պատմաքաղաքական կերպափոխումների համատեքստում ամմայի գերագույն 
իշխանության մոդելի' Իբն Թայմիայի հայեցակարգը» խորագրով երկրորդ 
ենթագլխում մանրամասն ուսումնասիրվում և վերլուծվում են մուլքի թույլատրելի լինելու 
և խալիֆայությունը վերականգնելու անհրաժեշտության մասին Իբն Թայմիայի 
մոտեցումները' զուգահեռաբար անդրադարձ կատարելով որոշ հետազոտողների 
երբեմն իրարամերժ մեկնաբանություններին: Երրորդ' «Շարիաթի հիմքով
կենտրոնացված քաղաքական իշխանության պատմական կարևորությունը» 
ենթագլխում ուսումնասիրվում և ներկայացվում են քաղաքական իշխանության' որպես 
կրոնի գոյատևման նախապայմանի կարևորության, ղեկավարի 
պարտականությունների և անհրաժեշտ որակների, ումմայի հետ համագործակցության 
խնդիրների, ինչպես նաև միաժամանակ մի քանի կառավարիչների գոյության 
վերաբերյալ Իբն Թայմիայի մոտեցումները և դրանց մասին ուսումնասիրողների 
դիտարկումները: Չորրորդ' «Ումման կւասսվւսրելու և հասարակական
հարաբերությունները կարգավորելու սկզբունքները» ենթագլխում ուսումնասիրվում 
են իշխանության ներկայացուցիչների' քաղաքական ղեկավարների ու ալիմների 
միմյանց և հասարակության հետ համագործակցելու, ֆինանսական, սոցիալ- 
տնտեսական հարցերը, պատիժներն արդարացի կիրառելու խնդիրները 
կարգավորելու' Իբն Թայմիայի առաջարկած չափանիշները:

ԵԶՐԱԿԱՑՈՒԹՅՈՒՆՈՒՄ ամփոփվում են աշխատանքի հիմնական 
արդյունքները և եզրահանգումները.

• Հինգ դար գոյատևած Աբբասյան խալիֆայության կործանումն ազդում է 
ումմայի պատմական ընթացքի վրա: Բաղդադի անկումից հետո իսլամական
աշխարհում տիրողճգնաժամը, որը հանգեցրել էր խալիֆայության փլուզմանը, էլ ավելի 
է սաստկանում: Ստեղծված ճգնաժամը Իբն Թայմիային մղում է մտորելու ումմայի 
պառակտվելու պատճառների, ստեղծված իրավիճակից դուրս գալու կարևորագույն 
խնդիրների մասին և առաջարկելու իսլամական հասարակությունը սոցիալ-

քաղաքական առումով կազմակերպելու նոր հայեցակարգ, գաղափարներ և 
մոտեցումներ, որոնք արդիական էին լինելու հետագա դարերի ընթացքում: Իբն
Թայմիան իրատեսորեն է մոտենում նոր իրավիճակներին' համատեղելով 
մուսուլմանական համայնքի պաշտպանությունը և շարիաթի կանոնների պահպանումը, 
ինչպես նաև իսլամական իրավական համակարգի' նոր իրավիճակին հարմարվելու 
հնարավորությունը:

• 13-14-րդ դարերում քրիստոնեության, շիայական ուղղությունների, 
սուֆիականության, քալամի որոշ դրույթների քննադատությունները, կրոնական 
բանավեճերը, իսլամը նորարարություններից մաքրելու կոչերն ու այդ ուղղությամբ 
գործնական քայլերը ոչ միայն միտված էին անաղարտ իսլամը պաշտպանելուն, այլև 
արտաքին և ներքին ճնշումների հետևանքով վերահսկողությունից հեռացող 
քաղաքակրթական-մշակութային համակարգը վերահսկողության դաշտ 
վերադարձնելու փորձեր էին: Իբն Թայմիայի կողմից քրիստոնեության, իսլամի 
ուղղությունների որոշ դրույթների քննադատությունը պետք է դիտարկել հեղինակի 
ապրած ժամանակաշրջանի պատմական համատեքստում, քանի որ Ղուրանին և 
Սուննային հակասող դրույթները մերժելը ումմայի միասնականությունը 
վերականգնելուն ուղղված կարևոր քայլ էր:

• 13-14-րդ դարերի հակաշիայական դրսևորումները մի կողմից' կարելի է
դիտարկել շիայականություն ընդունած իլխանների, շիայական տարբեր խմբերի 
քաղաքական, ռազմական, կրոնական-գիտական ազդեցության դեմ մամլուքյան 
սուլթանների վարած քաղաքականության համատեքստում' որպես սուննի-շիա 
քաղաքական, մշակութային և կրոնական ազդեցության համար պայքարի, 
մրցակցության և հակամարտության դրսևորում, մյուս կողմից' որպես սուննի 
կրոնաիրավագետի' Ղուրանով և Սուննայով չհիմնավորվող նորարարությունների 
նկատմամբ անհանդուրժողականության արտահայտություն և անաղարտ իսլամը 
պահպանելուն ուղղված պայքար: Սուննի-շիա բանավիճային գրականության
ստեղծումը կարևոր նշանակություն է ունենում իսլամի այդ երկու ճյուղերի 
դավանաբանական «ինքնության» ձևավորման հարցում:

• Արտաքին հարձակումներին դիմագրավելու և իսլամը վտանգավոր 
նորարարություններից զերծ պահելու անհրաժեշտության պայմաններում ումմայի 
առաջնահերթ խնդիրներ էին դառնում համախմբումը և քաղաքական 
կազմակերպումը: Դրանցով էր պայմանավորվում խալիֆայության վերականգնման 
պարտադիր և մուլքի թույլատրելի լինելու հարցերի սուր հնչեղությունը, քանի որ 
ստեղծված պատմաքաղաքական հանգամանքներում խալիֆայությունը վերականգնելը 
գործնականում հնարավոր չէր, իսկ հասարակությունը քաղաքականապես 
կազմակերպելը խիստ անհրաժեշտություն էր: Իբն Թայմիան, որն ամբողջ սուննիական 
կրոնաիրավական համակարգի ամենահեղինակավոր անձնավորություններից էր, 
իրապես հնարավոր լինելու դեպքում պարտադիր էր համարում խալիֆայության 
կազմավորումը, սակայն, լինելով իրատես գործիչ, հասկանում էր, որ իր ապրած 
ժամանակաշրջանում խալիֆայություն վերականգնել հնարավոր չէ, իսկ պառակտված 
ումման հետագա աղետներից զերծ պահելու և վերամիավորելու միակ եղանակը 
շարիաթին հետևելն է և իսլամի օրենքները պահպանելը, որը կարելի էր ապահովել

քաղաքական իշխանության պայմաններում: Դա է պատճառը, որ կրոնաիրավագետը 
գործնականում առաջնային խնդիր էր դիտարկում ումմայի ամբողջականությունը 
պահպանելու և իսլամը վտանգավոր նորարարություններից զերծ պահելու նպատակով 
հասարակության քաղաքականապես կազմակերպված լինելը, ոչ թե բուն 
խալիֆայության վերականգնումը: Ուստի խիստ անհրաժեշտության պայմաններում, 
ինչպես իր գործունեության ժամանակաշրջանում էր, հաշվի առնելով թույլատրելի և 
արգելված արարքների վնասակարության ու օգտակարության հարաբերակցությունը, 
ումմայի առաջնահերթ շահերը' թույլատրելի էր համարում մուլքի կազմավորումը, որը, 
սակայն, անհրաժեշտության բացակայության դեպքում անթույլատրելի էր: Հետևաբար 
կարող ենք նշել, որ հեղինակը ճկունություն է ցուցաբերում' չներկայացնելով իր 
ժամանակի համար անիրատեսական պահանջներ:

• Իբն Թայմիայի աշխատությունների մանրազնին քննությունը ցույց է տալիս
խալիֆայության վերականգնման անհրաժեշտությունը մերժելու' որոշ հեղինակների 
կողմից Իբն Թայմիային վերագրվող տեսությունների անհիմն լինելը: Այն
հանգամանքը, որ կրոնաիրավագետը տվյալ ժամանակահատվածում թույլատրելի էր 
համարում այդ կարևոր սկզբունքից նահանջելը և մուլքի կազմավորումը' հանուն ավելի 
մեծ օգուտի, բոլորովին չի նշանակում, որ նա անհրաժեշտ և պարտադիր չի համարում 
խալիֆայության կազմավորումը: Ուստի միայն պատմական իրադարձությունների 
համատեքստում է հնարավոր լիարժեքորեն հասկանալ կրոնաիրավագետի 
հայացքները, քանի որ դրանք ուղղակիորեն բխում են ժամանակաշրջանի 
իրողություններից:

• Իբն Թայմիան անհրաժեշտության դեպքում հնարավոր է համարում մի քանի
ղեկավարների' հետևաբար նաև պետությունների գոյությունը' հանուն համընդհանուր 
բարօրության, ումմայի գերակա շահերի, այնպես, ինչպես խիստ անհրաժեշտության 
դեպքում թույլատրելի է դառնում արգելվածը: Իսլամական աշխարհի համար 
ճգնաժամային պայմաններում հիմնարար արժեք ումման առաջնահերթություն է 
ստանում: Ումմայի միասնությունը վերականգնելու համար կյանքի բոլոր
բնագավառներում շարիաթը կիրառելու անհրաժեշտությունը շեշտելով' Իբն Թայմիան 
բացարձակ արժեք էր վերագրում Ղուրանին և Սուննային:

• Իբն Թայմիայի' պատմաքաղաքական կերպափոխումների համատեքստում 
ձևավորված տեսլականը' շարիաթական քաղաքականությունը, ըստ էության, ումման 
քաղաքականապես վերակազմակերպելու, ումմայի կառավարման հիմնական 
սկզբունքներին վերաբերող ծրագիր է, որն իրականացնելու դեպքում շարիաթի 
կանոններով առաջնորդվող իշխանությունը պետք է դառնար կրոնի պահպանման, 
հասարակական հարաբերություններում արդարության, համընդհանուր բարիքի 
հաստատման գործիք: Ստեղծված պայմաններում Իբն Թայմիան զերծ է մնում ինչպես 
ւիիլիսուիայական, ուտոպիստական, այնպես էլ խիստ պահպանողական, քարացած 
հայացքներից' առաջարկելով իր ժամանակի համար իրատեսական և ճկուն 
մոտեցումներ: Նրա տեսությունը, ըստ էության, միջանկյալ դիրք է զբաղեցնում արդեն 
գոյություն ունեցող մոտեցումների շրջանում: Իբն Թայմիան կառավարման նպատակ է 
համարում արտաքին և ներքին փոփոխությունների, գոյություն ունեցող 
մարտահրավերների համատեքստում հանրային շահը պաշտպանելը, այդ ուղղությամբ

Իր ապրած ժամանակաշրջանի պատմական իրավիճակից ելնելով' Իրն Թայմիան 
ընդգծում է ումմայի միասնությունը և իսլամի մաքրությունը պահպանելու նպատակով 
քաղաքական իշխանության, ամուր պետական համակարգ հաստատելու 
անհրաժեշտությունը' անկախ կառավարչի անձնական որակներից: Պարտադիր 
պայմաններն էին ումմայի շահերից բխող քաղաքականություն իրականացնելը և 
ումման ղեկավարելիս շարիաթը պահպանելը: Իբն Թայմիան առաջարկում է այն 
մոտեցումը, որ շարիաթի օրենքները պահպանելը, հասարակության բարօրության 
նկատմամբ պատշաճ ուշադրությունը, հասարակության առջև
պատասխանատվությունը գիտակցելը և կրոնական առաջնորդների կողմից 
իսլամական արժեքներին անընդհատ կոչը կարող են հանգեցնել մուսուլմանական 
հասարակության բարգավաճմանը անգամ անգործունակ կառավարչի դեպքում:

• Իբն Թայմիան ընդգծում է ալիմների, ֆակիհների հեղինակությունը և 
հասարակության քաղաքական կյանքը կազմակերպելուն նրանց մասնակցության 
անհրաժեշտությունը' այդպիսով ձգտելով վերահսկողություն հաստատել պետական 
պաշտոնյաների գործունեության նկատմամբ:

• Մամլուքյան իշխանությունների հետ Իբն Թայմիայի հարաբերությունները 
բարդ և հակասական էին: Մի կողմից' նա աջակցում էր մամլուքներին արտաքին 
թշնամիների դեմ պայքարում, որը բարձրացնում էր նրա' որպես շարիաթի և 
պետության պաշտպանի հեղինակությունը, իսկ մյուս կողմից' իսլամի տարբեր 
ուղղությունների, մազհաբների, տարածված պաշտամունքային ձևերի և կարգերի սուր 
քննադատությունը բազմիցս հանգեցնում է քաղաքական ղեկավարների և կրոնական 
նշանավոր գործիչների հետ բախումների և որպես հետևանք' ազատազրկումների: Իբն 
Թայմիան, գիտակցելով և ընդունելով, որ մամլուքյան իշխանությունները լիարժեքորեն 
չեն հետևում շարիաթին, այդուհանդերձ, կոչ է անում ենթարկվելնրանց, քանի որ, ըստ 
էության, մամլուքներն էին այն քաղաքական և ռազմական ուժը, որը քիչ թե շատ ունակ 
էր միավորելու ումման և պայքարելու իսլամական աշխարհին սպառնացող ուժերի' 
առաջին հերթին մոնղոլների դեմ:

• Ստեղծված ճգնաժամային իրավիճակից ելնելով' Իբն Թայմիայի 
գործունեությունն ու գաղափարները, ընդհանուր առմամբ, տեղավորվում են մասլահա' 
համընդհանուր շահ հասկացության շրջանակում: Ահա թե ինչու է նա որոշ արգելքներ 
թույլատրելի համարում միայն հանուն ումմայի բարօրության:

• Իբն Թայմիայի թողած ժառանգությունը դարձել է իսլամական
արմատականության ժամանակակից միտումների ձևավորման տեսական և 
գաղաւիարախոսական հիմքերից մեկը: Իբն Թայմիայի գաղափարների
արդիականությունը և պահանջված լինելը պայմանավորվում են այն հանգամանքով, 
որ դրանք ձևավորվել էին իսլամական հասարակության համար ճգնաժամային 
պայմաններում և միտված էին լուծելու կրոնաիրավագետի ապրած 
ժամանակաշրջանում ումմայի առջև ծառացած խնդիրները, որոնց մի մասը պահպանել 
է արդիականությունը նաև հետագա դարերի ընթացքում: Տարբեր են
ուսումնասիրողների' Իբն Թայմիայի ազդեցությանը վերաբերող դիրքորոշումները, իսկ 
խմբավորումների գաղափարախոսների և առաջնորդների գրվածքներում առկա 
հղումները բավարար չեն' պնդելու, որ Իբն Թայմիայի գաղափարները ծայրահեղ

արմատական հայացքներ ունեցող խմբավորումներ ձևավորելու հիմք են: Այդ 
խմբավորումները ստեղծելը, դրանց գործունեությունը տվյալ դարաշրջանում տեղի 
ունեցող իրադարձությունների հետևանք են, դրանց առաջնորդները իրենց 
գործողությունները հիմնավորելու և իսլամական աշխարհին ընդունելի դարձնելու 
համար օգտագործել են հեղինակավոր ալիմների, այդ թվում' Իբն Թայմիայի 
աշխատանքները' վերցնելով միայն առանձին դրույթներ' ըստ իրենց գաղափարներն ու 
գործունեությունը հիմնավորելու և արդարացնելու անհրաժեշտության' անտեսելով և 
համատեքստից կտրելով կրոնաիրավագետի մտքերը' էական կարևորություն ունեցող 
նրբություններով:

Ատենախոսության թեմայով հրատարակված աշխատանքների ցանկ

